
ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՕԳՈՍՏՈՍԻ 31-Ի N 984-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ առողջապահության նախարարություն

	27.04.2022 թ․

	
	ԱԱ/04/9979-2022

	1. ՀՀ կառավարության «Հայաստանի Հանրապետության կառավարության 2015 թվականի օգոստոսի 31-ի N 984-Ն որոշման մեջ փոփոխություններ և լրացումներ կատարելու մասին» որոշման նախագծի վերաբերյալ, հայտնում եմ, որ վերջինիս առնչությամբ դիտողություններ և առաջարկություններ չկան։
	Ընդունվել է ի գիտություն։

	2. ՀՀ ֆինանսների նախարարություն
	06.05.2022 թ.

	
	01/8-3/8030-2022

	1. «Հայաստանի Հանրապետության կառավարության 2015 թվականի օգոստոսի 31-ի N 984-Ն որոշման մեջ լրացում կատարելու մասին» ՀՀ կառավարության որոշման նախագիծը (Այսուհետ՝ Նախագիծ), որով նախատեսվում է կարգավորել պատրաստի սննդի տրամադրման հետ կապված բոլոր հարաբերությունները, հաստիքացուցակի, սննդատեսակների, աշխատակիցների արտահագուստի, ընդհանուր օգտագործման այլ իրերի սահմանումը, հայտնում ենք, որ Նախագծի ընդունումը կարող է հանգեցնել ՀՀ պետական բյուջեից ընթացիկ պարտավորությունների գծով լրացուցիչ հատկացումների անհրաժեշտության, որի շահառուների շրջանակի և ֆինանսական գնահատականի վերաբերյալ համապատասխան տեղեկատվությունը բացակայում է:

	Ընդունվել է ի մասամբ։ Որոշման նախագիծն ընդունվելու դեպքում գործարկվելու է միայն հասարակական կազմակերպությունների կողմից՝ մրցութային դրամաշնորհի եղանակով, հետևաբար նախարարությունը պատրաստվում է 2023 թվականից սկսած տրամադրել միմիայն նվազագույն աշխատավարձերի և սննդի գումարի չափով դրամաշնորհ, իսկ այլ չափորոշիչներով վերահսկել շահառուներին մատուցվող ծառայությունը։ 2023-2025 թվականների միջնաժամկետ ծախսերի ծրագրով նախարարությունը ներկայացրել է «Խնամքի ծառայություններ 18 տարեկանից բարձր տարիքի անձանց (1032)» ծրագրի «18 տարին լրացած անձանց ցերեկային կենտրոններում խնամքի և սննդի տրամադրման ծառայություններ (2021 թվականի դեկտեմբերի 23-ի «Հայաստանի Հանրապետության 2022 թվականի պետական բյուջեի կատարումն ապահովող միջոցառումների մասին»  N 2121-Ն որոշմամբ՝ «Տարեցներին, հաշմանդամություն ունեցող անձանց ցերեկային խնամքի ծառայություններ (սննդի տրամադրման գծով)»)»	միջոցառումը, որն ունի երկու բաղադրիչ՝ «Տարեց և (կամ) հաշմանդամություն ունեցող անձանց սոցիալական հոգածության ցերեկային կենտրոններում խնամքի ծառայությունների տրամադրում՝ նրանց անհատական սոցիալական ծրագրի համաձայն», և «Սոցիալապես անապահով անձի (ընտանիքի) սննդի տրամադրման ծառայությունների ապահովում բարեգործական ճաշարաններում»։ Հետևաբար, նոր հաշվարկի կարիք չկա, քանի որ  նախագծի ընդունումը չի հանգեցնի պետական բյուջեից ընթացիկ կամ նոր պարտավորությունների գծով լրացուցիչ հատկացումների անհրաժեշտության։

	3. ՀՀ  մարդու իրավունքների պաշտպան
	06.05.2022 թ.

	
	01/13.1/2484-2022

	1. Նախագծով սահմանվում է, թե ինչ հագեցվածություն պետք է ունենան Հայաստանի Հանրապետությունում գործող ճաշարանները, շրջիկ խոհանոցները և այլ կազմակերպությունները: Մասնավորապես, Նախագծի Հավելվածի 15-րդ կետով սահմանվում է, որ վերը նշված կազմակերպությունները պետք է ունենան այնպիսի կառուցվածք, որը հնարավորություն ընձեռի հաշմանդամություն ունեցող անձանց ազատ տեղաշարժի համար: Հաշմանդամություն ունեցող անձանց ազատ տեղաշարժի վերաբերյալ դրույթից զատ, կարևոր է, որ նշվի տվյալ տարածքի խելամիտ հարմարեցման մասին, ինչը հնարավորություն կտա հաշմանդամություն ունեցող անձին ազատ տեղաշարժի հետ մեկտեղ օգտվել նաև օրինակ՝ խելամիտ հարմարեցված սանհանգույցից:
Ելնելով վերոգրյալից՝ առաջարկում ենք ամրագրել կազմակերպությունների տարածքի խելամիտ հարմարեցված լինելու վերաբերյալ դրույթ:
	Ընդունվել է, ենթակետը խմբագրվել է հետևյալ բովանդակությամբ՝  կազմակերպությունը պետք է ունենա  հաշմանդամություն ունեցող անձանց համար մատչելի պայմաններ, հաշվի առնելով նաև Հայաստանի Հանրապետության՝ խելամիտ հարմարեցումներ ապահովելու կարգը սահմանող կառավարության որոշման պահանջները։

	4. ՀՀ տարածքային կառավարման և ենթակառուցվածքների նախարարություն
	11.05.2022 թ.

	
	ԳՍ/15.2/11708-2022

	1. Նախագծի 1-ին կետից հանել փոփոխություններ և բառերը, քանի որ վերնագրով և նախագծով որոշման մեջ նախատեսված է միայն լրացումների կատարում։
	Ընդունվել է,  կետը խմբագրվել է։ 

	5. ՀՀ արդարադատության նախարարություն
	07.06.2022 թ.

	
	27.3/24811-2022

	1. «Հայաստանի Հանրապետության կառավարության 2015 թվականի օգոստոսի 31-ի թիվ 984-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանից առաջարկում ենք հանել «Սոցիալական աջակցության մասին» օրենքի 11-րդ հոդվածի 3-րդ մասին կատարված հղումը, քանի որ այն Նախագծի ընդունման համար լիազորող նորմ չի հանդիսանում:
	Չի ընդունվել,  հիմնավորման մեջ ավելացվել է, որ  բնաիրային օգնության տրամադրման կարգն ու պայմանները սահմանվում են ՀՀ կառավարության կողմից, և համապատասխան փոփոխությունն արդեն արվել է «Սոցիալական աջակցության մասին» ՀՀ օրենքում փոփոխություններ և լրացումներ կատարելուց հետո՝ 11-րդ հոդվածի 3-րդ մասով ։ 

	2. Նախագծի 1-ին կետի՝
1) 1-ին ենթակետից առաջարկում ենք հանել «ձևից» բառը.
2) 2-րդ ենթակետում «ենթակետը» բառն անհրաժեշտ է փոխարինել «ենթակետ», իսկ հիշյալ ենթակետում և Նախագծի Հավելվածի (այսուհետ՝ Հավելված) 23-րդ կետում՝ «ծառայություն տրամադրում» բառերը՝ «ծառայության տրամադրում» բառերով.
3) 3-րդ ենթակետից և Հավելվածի 14-րդ կետից անհրաժեշտ է հանել «, շրջիկ խոհանոցների և այլ կազմակերպությունների» բառերը՝ նկատի ունենալով Հայաստանի Հանրապետության կառավարության 2015 թվականի սեպտեմբերի 10-ի թիվ 1078-Ն որոշման Հավելվածի 4-րդ կետի 5-րդ ենթակետը և Նախագծի ընդունման հիմնավորումը, համաձայն որի՝ սննդի կազմակերպման ծառայությունները նախատեսվում է տրամադրել  ճաշարանների կողմից:
4) 4-րդ ենթակետում «3-րդ» թիվն անհրաժեշտ է փոխարինել «III» թվով՝ նկատի ունենալով Հայաստանի Հանրապետության կառավարության 2015 թվականի օգոստոսի 31-ի թիվ 984-Ն որոշման (այսուհետ՝ Որոշում)  Հավելվածի գլուխների համարակալումը, իսկ «գլխով» բառը՝ «գլուխ» բառով:
	Ընդունվել է։ Փոփոխություններն արված են։

	3. Հավելվածի 14-րդ կետի 1-ին ենթակետն անհրաժեշտ է խմբագրել՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջները, որոնց համաձայն՝ ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:
	Ընդունվել է։ Կետը խմբագրվել է։

	4.  Հավելվածի 15-րդ կետի 1-ին ենթակետն անհրաժետ է հստակեցնել և կոնկրետ նշել, թե խոսքը Հայաստանի Հանրապետության կառավարության ինչ որոշման, իսկ 5-րդ ենթակետում՝ ում կողմից հաստատված և ինչ «ներքին համակեցության կանոնների» մասին է:
	Ընդունվել է, ենթակետերը խմբագրվել են։

	5.  Հավելվածի 16-րդ կետի 2-րդ ենթակետում «արտակարգ» բառից առաջ անհրաժեշտ է լրացնել «տարածքային կառավարման և» բառերը՝ նկատի ունենալով Հայաստանի Հանրապետության տարածքային կառավարման և արտակարգ իրավիճակների նախարարի 2015 թվականի հունիսի 18-ի թիվ 595-Ն հրամանի վավերապայմանները:
	Ընդունվել է։ Կետը խմբագրվել է։

	6.  Հավելվածի 20-րդ և 38-րդ կետերում «որոշման» բառն անհրաժեշտ է փոխարինել «Հավելվածի» բառով՝ նկատի ունենալով այն հանգամանքը, որ Որոշումը 20-րդ և 38-րդ կետեր չունի:
	Ընդունվել է։ Կետերը խմբագրվել են։

	7.  Հավելվածի 26-րդ կետն անհրաժեշտ է խմբագրել՝ նկատի ունենալով այն հանգամանքը, որ Հավելվածի 23-րդ կետով փաստաթղթեր նախատեսված չեն, այլ դրանք նախատեսվում են Հավելվածի 22-րդ կետով: Բացի այդ, հիշյալ ենթակետն անհրաժեշտ է խմբագրել՝ նկատի ունենալով  Նորմատիվ իրավական ակտերի մասին օրենքի 21-րդ հոդվածի 4-րդ մասի պահանջները, որոնց համաձայն՝ նորմատիվ իրավական ակտում հաճախակի կիրառվող երկար արտահայտությունները նույն նորմատիվ իրավական ակտում կարող են սահմանվել կրճատ տարբերակով` իրավական ակտում առաջին իսկ կիրառումից հետո նախատեսելով կամ տվյալ արտահայտության սահմանումը, կամ փակագծերում նշելով կրճատ տարբերակը, մասնավորապես՝ անհրաժեշտ է նախ նշել հիշյալ ենթակետում գործածված ՄՍԾ տերմինի լրիվ տարբերակը՝ նոր միայն փակագծերում նշել կրճատ տարբերակը:
	Ընդունվել է։ Կետը խմբագրվել է։

	8.  Հավելվածի 27-րդ կետից առաջարկում ենք հանել դրանցում բառը:
	Ընդունվել է։ Կետը խմբագրվել է։

	9. Հավելվածի 31-րդ կետում տվյալ բառն առաջարկում ենք հանել, քանի որ առկա է բովանդակային անհամապատասխանություն:
	Ընդունվել է։ Կետը խմբագրվել է։

	10.  Հավելվածի 32-րդ կետում նշանակած բառն առաջարկում ենք փոխարինել «հրամանով նշանակված» բառերով:
	Ընդունվել է։ Կետը խմբագրվել է։

	11.  Հավելվածի 33-րդ կետի 4-րդ ենթակետում կենտրոն բառն իր հոլովաձևերով անհրաժեշտ է փոխարինել կազմակերպություն բառի համապատասխան հոլովաձևերով՝ նկատի ունենալով Հավելվածի 1-ին կետը:
	Ընդունվել է։ Կետը խմբագրվել է։

	12. Հավելվածի 34-րդ կետում դադարեցումը բառից առաջ առաջարկում ենք լրացնել տրամադրման բառը:
	Ընդունվել է։ Կետը խմբագրվել է։

	13. Հավելվածի կետերի համարակալումը վերանայման կարիք ունի, մասնավորապես՝ 35-րդ կետին հաջորդում է 38-րդ կետը:
	Ընդունվել է։ Կետը խմբագրվել է։

	6. ՀՀ վարչապետի աշխատակազմ
Սոցիալական հարցերի վարչություն
	18.10.2022

	
	02/11.4/33942-2022

	1. Համաձայն «Սոցիալական աջակցության մասին» օրենքի 11-րդ հոդվածի 3-րդ մասի՝ բնաիրային օգնության տրամադրման կարգը, պայմանները, չափորոշիչները, աջակցության քարտի ձևը և տրամադրվող գումարի չափը սահմանում է Հայաստանի Հանրապետության կառավարությունը: Մինչդեռ գործող մայր որոշմամբ սահմանվում են միայն բնաիրային օգնության տրամադրման կարգը և պայմաննները:
	Ընդունվել է։ Թեև նախարարությունը  ՀՀ վարչապետի 2022 թվականի օգոստոսի 25-ի N 948-Ա որոշման նախագիծը շրջանառելիս չի ներկայացրել  աջակցության քարտի ձևի և տրամադրվող գումարի չափի վերաբերյալ դրույթ, ուստի տվյալ նախագծով չի նախատեսվել վերոհիշյալ տեղեկությունը՝ այն թողնելով որպես հետագա քաղաքականության մշակման բաղադրիչ։ Այդուհանդերձ, որոշման վերնագրում, որոշման 1-ին կետում և հավելվածի վերնագրում կատարվել է փոփոխություն։

	2. Որոշման նախագծի 1-ին կետի 2-րդ ենթակետով լրացվող 2.1-ին կետում անհասկանալի է, թե ինչ կազմակերպության մասին է խոսքը, իսկ նույն կետի 3-րդ ենթակետում խոսք է գնում ճաշարանների մասին:
	Ընդունվել է, «կազմակերպություն» բառից առաջ լրացվել է «սույն որոշման հավելվածի 14-րդ կետում նշված» բառը։

	3. Որոշման նախագծի 2-րդ կետով նախատեսվում է, որ սննդի կազմակերպման ծառայությունների տրամադրման համար անհրաժեշտ ծախսերի նախատեսման հնարավորության հարցը քննարկվում է յուրաքանչյուր տարվա պետական բյուջեի շրջանակներում: Սակայն հիմնավորման 6-րդ կետով սահմանված է, որ որոշման նախագծի ընդունումը ՀՀ պետական բյուջեի եկամուտների և ծախսերի փոփոխության չի հանգեցնի։ Հետևաբար, նախագծին կից հիմնավորման 6-րդ կետը ենթակա է խմբագրման:
	Ընդունվել է։ Նախագծի հիմնավորումը խմբագրվել է հետևյալ բովանդակությամբ. «ՀՀ կառավարության սույն որոշման նախագծի ընդունումը 2023 թվականի համար ՀՀ պետական բյուջեի եկամուտների և ծախսերի փոփոխության չի հանգեցնի, քանի որ 1032 ծրագրի 11003 միջոցառման մեջ ներառվել է երկու բաղադրիչ՝ ցերեկային կենտրոններ և ճաշարաններ, որում արդեն իսկ ներառվել է ճաշարանի շահառուների համար անհրաժեշտ ֆինանսական միջոցները (կցվում է), իսկ սննդի կազմակերպման ծառայությունների տրամադրման համար անհրաժեշտ ծախսերի նախատեսման հնարավորության հարցը հետագա տարիներին կքննարկվի Հայաստանի Հանրապետության յուրաքանչյուր տարվա պետական բյուջեի նախագծի մշակման գործընթացի շրջանակներում Հայաստանի Հանրապետության աշխատանքի և սոցիալական հարցերի նախարարության բյուջետային ծախսերի հայտի նախագիծը Հայաստանի Հանրապետության ֆինանսների նախարարություն ներկայացման ժամանակ։»։

	4. Նախագծից բացակայում են կարգավորումները, թե ինչպես և ով է ընտրելու կազմակերպությունների ցանկը, ինչպես է այդ մասին իրազեկվելու շահառուներին:
	Չի ընդունվել։ Նախագծի հավելվածի 18-24-րդ կետերում (թարմեցված) նկարագրվում է ուղեգրման գործընթացը, իսկ 25-րդ կետում նշվում է, որ «Պետական կամ տեղական ինքնակառավարման մարմինների ենթակայության ներքո գտնվող և (կամ) լիազորված պետական մարմնի հետ դրամաշնորհի տրամադրման պայմանագիր կնքած կազմակերպությունը ծառայություն տրամադրում է՝ ձևակերպելով նրա ընդգրկումը համապատասխան շահառուների ցուցակում՝ տվյալ կազմակերպության ղեկավարի հրամանով։»։

	5. Խմբագրական առումով անհրաժեշտ է վերաշարադրել նախագծով հաստատվող հավելվածի 15-րդ կետի 1-ին, 16-րդ կետի 2-րդ և 22-րդ կետի 3-րդ ենթակետերի ձևակերպումները՝ վերջիններս հասկանալի դարձնելու նպատակով:
	Ընդունվել է։ Դրույթները խմբագրվել են։

	6. Հավելվածի 19-րդ կետով սահմանվում է, որ կազմակերպության կողմից շահառուներին մատուցվող միակ ծառայությունը շահառուների համար սնունդ պատրաստելն ու սննդով ապահովելն է: Հետևաբար անհասկանալի է սոցիալական աշխատողի ներգրավումը կազմակերպության հաստիքացուցակում:
	Ընդունվել է։ «Սոցիալական աշխատող» բառերը փոխարինվել են «կազմակերպիչ» բառով, որի անհրաժեշտությունը բխում է աշխատանքների կազմակերպման տեսանկյունից։

	7. Հավելվածի 23-րդ կետում անհրաժեշտ է հստակեցնել, թե որ պարագայում կարող է դիմել անձի ներկայացուցիչը:
	Ընդունվել է։ Կետը խմբագրվել է հետևյալ բովանդակությամբ՝ «Ծառայության տրամադրում հայցող անձը կամ անկողնային խնամքի կարիք, հենաշարժողական խնդիրներ ունենալու դեպքում՝ իր ներկայացուցիչը (գրավոր լիազորագրի առկայությամբ՝ առանց նոտարական վավերացման), կամ դատարանի կողմից անգործունակ կամ սահմանափակ ճանաչված լինելու դեպքում իր խնամակալը»։

	8. Հավելվածի 23-րդ կետից պարզ է դառնում, որ շահառուն ինքն է որոշում, թե որ կազմակերպությունում ստանա ծառայությունը: Առաջարկում ենք ներառել ընդհանրական մոտեցում, որպեսզի միասնական սոցիալական ծառայության կողմից հնարավոր լինի իրականացնել վերահսկումը (օրինակ՝ ներկայացված չի այն մեխանիզմը, որ երբ անձը դիմում է կազմակերպություն, ինչպես է այդ մասին տեղեկացվում ծառայությանը):
	Ընդունվել է, ելնելով այն հանգամանքից, որ լիազորված պետական մարմնի հետ դրամաշնորհի տրամադրման պայմանագիր չկնքած՝ պետական կամ տեղական ինքնակառավարման մարմինների ենթակայության ներքո չգտնվող, սակայն օրենսդրությամբ սահմանված կարգով հավաստագրված կազմակերպության պարագայում վերահսկման մեխանիզմ չկա՝ երկրորդ ենթակետը հանվել է։

	9. Անհասկանալի է հավելվածի 35-րդ կետով լրացվող սննդամթերքների սահմանման հիմքը և արդյոք այդ ամբողջը 1 օրվա համար պարտադիր է, թե ըստ ընտրության է:
	Ընդունվել է։ Հաշվի առնելով այն հանգամանքը, որ ճաշարանում սնունդը տրամադրվում է մեկ անգամ՝ ճաշի ժամին, հիմք է ընդունվել «Սոցիալական աջակցության մասին» օրենքի 11-րդ հոդվածի 3-րդ մասը, որով կառավարությանը լիազորվում է հաստատել չափորոշիչները, իսկ համեմատություն՝ բնակչության սոցիալական պաշտպանության հաստատություններում չափահաս անձանց համար կազմակերպվող սննդի տեսականին։ Միաժամանակ կետը խմբագրվել է հետևյալ բովանդակությամբ՝ «Շահառուների համար ծառայություն մատուցելիս՝ յուրաքանչյուր օրվա ճաշացանկը կազմելու ժամանակ ընտրվում է անհրաժեշտ տեսակի և քանակի սննդամթերք՝ շաբաթվա կտրվածքով պահպանելով օրական միջին չափաբաժինը»։

	10. Առաջարկում ենք վերանայել 36-րդ կետով լրացվող տարեկան կտրվածքով ձեռքբերվող պարագաների և նյութերի ցանկը, մասնավորապես՝ դրանց անվանումները (օրինակ՝ աղբառիչ), քանակները (օրինակ՝ հոտազերծիչ 4 հատ), չափման միավորները (օրինակ՝ հեղուկ օճառը կգ-ով), և առհասարակ դիտարկել նմանատիպ ցանկի սահմանումը ոչ թե Կառավարության որոշմամբ, այլ նախարարի հրամանով:
	Ընդունվել է, կետը հանվել է։

	11. Համաձայն հիմնավորման 2-րդ կետի՝ ներկա դրությամբ ՀՀ-ում գործում է ավելի քան 20 ճաշարան, որոնց գործունեությունը որևէ իրավական ակտով լիարժեք կանոնակարգված չէ՝ դրանք գործում են որպես «սոցիալական հոգածության ցերեկային կենտրոններ»: Սակայն ներկայացված նախագիծը ևս այդ հարցը չի կարգավորում:
	Ընդունվել է։ Նախադասությունը խմբագրվել է՝ «Սույն նախագծի նպատակն է ներկա դրությամբ գործող սոցիալական հոգածության ցերեկային կենտրոններում սննդի կազմակերպման և խնամքի տրամադրման գործառույթները տարանջատել:»

	12. Հիմնավորման 3-րդ կետով սահմանվում է, որ նախագծով իրավական կարգավորում է ստացել սոցիալական հոգածության ցերեկային կենտրոնների տարանջատումը՝ ըստ շահառուների շրջանակի, ամրագրվել է ճաշարանը, որպես սնունդ տրամադրող կազմակերպություն, սահմանվել է սնունդ ստացող անձանց շրջանակը: Սակայն նախագծում նմանատիպ կարգավորումները բացակայում են:
	Չի ընդունվել, նախագծի 1-ին ենթակետի 2-րդ և 3-րդ ենթակետերը կարգավորում են ճաշարանների գործունեությունը։

	13. Հիմնավորման 3-րդ կետով սահմանվում է, որ նախագծով, ի թիվս այլ կարգավորումների, սահմանվում են նաև ծառայությունների տրամադրումը մերժելու հիմքերը: Մինչդեռ նախագծում նմանատիպ կարգավորումը բացակայում է:
	Ընդունվել է, «դրանց տրամադրումը մերժելու,» բառերը հանվել են։

	14. Հիմնավորման 5-րդ կետում անհասկանալի է «.... անձանց մատուցվող խնամքի գործող սննդի տրամադրման ծառայությունները» ձևակերպումը:
	Ընդունվել է, ձևակերպումը փոփոխվել է այսպես՝ «անձանց համար սննդի կազմակերպման ծառայությունը:»։

	15. Վերանայման կարիք ունի հիմնավորման 7-րդ կետը, քանի որ նախագծի շահառուները կյանքի դժվարին իրավիճակում հայտնված անձինք են, իսկ հիշատակված կետերը վերաբերում են միայն հաշմանդամություն ունեցող անձանց և տարեցներին:
	Ընդունվել է մասամբ։ Ներկա պահին սոցիալական հոգածության ցերեկային կենտրոններում խնամք է ստանում 1221 շահառու, որոնք բոլորը փաստացի տարեց կամ հաշմանդամություն ունեցող անձինք են։ Նրանց բացարձակ մեծամասնությունը՝ 900-ից ավելի անձ, հաճախում են միայն սննդի կազմակերպման ծառայությունից օգտվելու նպատակով, և չեն օգտվում ցերեկային խնամքի այն ծառայություններից, որոնք սահմանվում են «Սոցիալական աջակցության մասին» օրենքում։ Նախատեսվում է, որ առնվազն 2023 թվականին ճաշարանի շահառու են հանդիսանալու նույն 900 անձինք՝ որոշակի քանակի փոփոխություններով, իսկ մնացած 300-ը կստանան զուտ խնամքի ծառայություն՝ սննդի ընդմիջմամբ։ Միաժամանակ, դրա մասին նշվել է նախագծի 15-րդ կետում։

	16. Հաշվի առնելով հավելվածի 16-րդ կետը՝ նախագիծն անհրաժեշտ է համաձայնեցնել տեսչական աշխատանքների համակարգման գրասենյակի հետ:
	Ընդունվել է մասամբ, կետը հանվել է՝ ՀՀ վարչապետի աշխատակազմի իրավաբանական վարչության՝ սույն ամփոփաթերթի 1-ին կետի առաջարկով։

	7. ՀՀ վարչապետի աշխատակազմ
Իրավաբանական վարչություն
	18.10.2022

	
	02/11.4/33942-2022

	1. Նախագծով փոփոխվող մայր որոշման կարգավորման առարկան է հանդիսանում բնաիրային օգնության տրամադրման կարգը և պայմանները, որի մի բաղադրիչն է հանդիսանում նաև սննդի կազմակերպման ծառայությունների տրամադրումը, սակայն նախագծով սահմանվում են կանոնակարգումներ (օրինակ՝ 14-19-րդ, 31-րդ, 36 կետերը), որոնք առավելապես վերաբերում են սննդի կազմակերպման ծառայություններ տրամադրող կազմակերպություններին առաջադրվող պահանջներին, ինչն իր հերթին առավելապես հավաստագրման գործընթացին է առնչվում: 
	Ընդունվել է մասամբ, 15-18-րդ, ինչպես նաև 31-րդ և 36-րդ կետերը հանվել են, իսկ 14-րդ և 19-րդ կետերի թողնելու հիմնավորումն այն է, որ դրանց կարգավորումը ոչ թե հավաստագրման գործընթացի, այլ կարգից, պայմաններից և չափորոշիչներից բխող պահանջ է։

	2. Նախագծով լիարժեքորեն և որոշակիորեն բացահայտված չէ սննդի կազմակերպման ծառայության շահառու հանդիսացող անձանց շրջանակը:
	Ընդունվել է, ավելացվել է նոր՝ 15-րդ կետ՝ հետևյալ բովանդակությամբ՝ «Ծառայություններ ստացող շահառու կարող են հանդիսանալ կյանքի դժվարին իրավիճակում գտնվող տարեց, հաշմանդամություն ունեցող կամ սոցիալապես անապահով այլ անձինք, որոնք ընտանիքների անապահովության գնահատման համակարգում հաշվառված են և ունեն անապահովության 0-ից բարձր միավոր»։

	3. Նախագծի նախաբանում նշված «Սոցիալական աջակցության մասին» օրենքի 11-րդ հոդվածի 3-րդ մասից բխում է, որ ՀՀ  կառավարությունը պետք է սահմանի նաև բնաիրային օգնության տրամադրման կարգը, պայմանները, չափորոշիչները, աջակցության քարտի ձևը և տրամադրվող գումարի չափը, սակայն մայր որոշմամբ և նախագծով տրամադրվող գումարի չափին անդրադարձ չի կատարվում:





Միաժամանակ վերոնշյալ օրենքում նշվում է բնաիրային օգնության մասին, որն իր մեջ ներառում է նաև սննդի տրամադրումը, իսկ նախագծով լրացվող կանոնակարգումները վերաբերում են սննդի կազմակերպման ծառայության տրամադրմանը, որն առավելապես ենթակա է կարգավորման գնման ընթացակարգերով:
	Ընդունվել է։ Թեև նախարարությունը  ՀՀ վարչապետի 2022 թվականի օգոստոսի 25-ի N 948-Ա որոշման նախագիծը շրջանառելիս չի ներկայացրել  աջակցության քարտի ձևի և տրամադրվող գումարի չափի վերաբերյալ դրույթ, ուստի տվյալ նախագծով չի նախատեսվել վերոհիշյալ տեղեկությունը՝ այն թողնելով որպես հետագա քաղաքականության մշակման բաղադրիչ։ Այդուհանդերձ, որոշման վերնագրում, որոշման 1-ին կետում և հավելվածի վերնագրում կատարվել է փոփոխություն։
Ընդունվել է, դրամաշնորհի վերաբերյալ պատասխանվել է հաջորդ կետում։

	4. Նախագծի 20-21-րդ, 23-րդ, 29-րդ և 30-րդ կետերում նշվում է լիազորված պետական մարմնի հետ օրենսդրությամբ սահմանված կարգով դրամաշնորհի տրամադրման պայմանագիր կնքած կազմակերպությունների կողմից սննդի կազմակերպման ծառայություն տրամադրելու մասին, սակայն նշվածը համադրելի չէ ՀՀ կառավարության 2003 թվականի դեկտեմբերի 24-ի N 1937-Ն որոշման հավելվածի 4-րդ կետի հետ, որի համաձայն՝ դրամաշնորհը տնտեսության որևէ ճյուղի կամ գործունեության որևէ տեսակի խթանման նպատակով բյուջեից կազմակերպությանն իր կանոնադրական խնդիրների իրականացման նպատակով անհատույց և անվերադարձ տրամադրվող դրամական հատկացումն է:
	Ընդունվել է։ Նախագիծը խմբագրվել է, փոխարենը գրվել է «լիազորված պետական մարմնի կողմից օրենսդրությամբ սահմանված կարգով որոշված կազմակերպություններ» բառակապակցությունը։

	5. Նախագծի հավելվածով լրացվող IV գլխի 21-րդ կետով, 23-րդ կետի 2-րդ ենթակետով և 30-րդ կետով կանոնակարգվում են նաև պետական և տեղական ինքնակառավարման մարմինների ենթակայության ներքո չգտնվող, լիազորված պետական մարմնի հետ օրենսդրությամբ սահմանված կարգով դրամաշնորհի տրամադրման պայմանագիր չկնքած, սակայն օրենսդրությամբ սահմանված կարգով հավաստագրված կազմակերպությունների կողմից սննդի կազմակերպման ծառայությունների հետ կապված իրավահարաբերությունները (մասնավորապես թե որ պաշտոնատար անձի ակտի հիման վրա է տվյալ ծառայությունը տրամադրվում, ծառայության տրամադրում հայցող անձը կամ իր ներկայացուցիչը գրավոր դիմումը ում է ներկայացնում, ինչպես նաև այն, որ սննդի կազմակերպման ծառայությունը հիշյալ կազմակերպությունների կողմից կարող է տրամադրվել սեփական նախաձեռնությամբ՝ համապատասխան լիազորություն ունեցող պաշտոնատար անձի հրամանով), ինչը, կարծում ենք, նախագծի կարգավորման առարկայի շրջանակի դուրս է, քանի որ ենթադրաբար, օրենքով սահմանված պահանջներին համապատասխանող և հավաստագրման գործընթաց անցած, պետական կամ տեղական ինքնակառավարման մարմնի ենթակայության տակ չգտնվող և դրանց չառչվող կազմակերպությունները ինքնուրույն կարող են որոշել սննդի կազմակերպման ծառայության տրամադրման հետ կապված կազմակերպչական հարցերը՝ չկրելով օրենքով նախատեսված որևէ պարտավորություն:  
	Ընդունվել է, նշված դրույթները հանվել են։

	8. ՀՀ վարչապետի աշխատակազմ
Փոխվարչապետի գրասենյակ
	18.10.2022

	
	02/11.4/33942-2022

	1. Առաջարկում ենք նախագծի հավելվածում ավելացնել կետ, որը կսահմանի ծառայություն տրամադրող կազմակերպությունների վերահսկողություն, մասնավորապես, լիազորել համապատասխան տեսչական մարմիններին ծառայություն տրամադրող կազմակերպությունում իրականացնել պարբերաբար ստուգումներ (օրինակ՝ եռամսյակը մեկ անգամ) և դրանց վերաբերյալ հաշվետվություն ներկայացնել լիազոր մարմին։
	Ընդունվել է, համապատասխան դրույթներն ավելացվել են՝ 30-35-րդ կետեր համարակալմամբ։

	2. Նախագծի հավելված 15-րդ կետի 5-րդ ենթակետում նշվում է, որ կազմակերպությունը պետք է ունենա ներքին համակեցության կանոններ, որոնք նախագծով սահմանված չեն։ Ուստի առաջարկում ենք սահմանել համակեցության հստակ կանոններ՝ հաշվի առնելով շահառուների հնարավոր առանձնահատկությունները և նշել, թե ինչպես են վերահսկվելու կանոնների պահպանումը, և ի՞նչ հետևանք է ունենալու դրանց չպահպանումը։
	Ընդունվել է, կետը հանվել է՝ ՀՀ վարչապետի աշխատակազմի իրավաբանական վարչության՝ սույն ամփոփաթերթի 1-ին կետի առաջարկով։

	3.	Նախագծի 19-րդ կետի վերաբերյալ ներկայացվում է հետևյալ դիտարկումները՝
քանի որ ցանկում ընդգրկված աշխատակիցները գործ են ունենալու սոցիալական տարբեր թիրախային խմբերի հետ, արդյո՞ք նրանց ընտրության համար չափորոշիչներ սահմանվում են, թե՞ ոչ, ինչպես նաև առաջարկում ենք նախագծով տրամադրել աշխատողների աշխատավարձերի ֆինանասկան գնահատականը։
	Ընդունվել է, ավելացվել է դրույթ՝ շահառուների շրջանակի վերաբերյալ, որով հնարավորություն է տրվում աշխատակիցների ընտրության համար հիմք ընդունել այն չափորոշիչները, և սահմանել այն պաշտոնի անձնագրերն ու աշխատավարձերը, որոնք փաստացի կիրառվում են սոցիալական պաշտպանության համակարգում ներկայումս գործող կազմակերպություններում։

	4.	Նախագծի 29-րդ կետից պարզ չէ, թե որքան ժամանակով է շահառուն ընդգրկվելու համապատսխան շահառուների ցուցակում, և եթե ցուցակը սահմանափակ է, ինչպե՞ս է որոշվելու շահառուների միջև առաջնահերթությունը։
	Ընդունվել է, փաստացի չի սահմանվում ծառայությունների ժամկետ, սակայն փաստացի, ելնելով սոցիալական հոգածության ցերեկային կենտրոնների շահառուների շարժից, ծառայություն ստացող անձանց ցուցակը պարբերաբար փոփոխվում է, իսկ ուղեգրումն իրականացվում է ըստ դիմումների տրման հերթականության։

	5. Նախագծի 31-րդ կետով շարադրված «համապատասխան լիազորություն ունեցող աշխատակցին» առաջարկում ենք ևս ընդգրկել նախագծի 19-րդ կետով ներկայացված հաստիքացուցակում։
	Ընդունվել է մասամբ, սակայն ոչ թե 31-րդ կետում, որը հանվել է, այլ «սոցիալական աշխատող» եզրույթը դարձել է «կազմակերպիչ»:



